Mina de ouro de Corcoesto: beneficios para alguns, cianuro e arsénico para todos

?2 de xufio de 2012. ADEGA vén de apresentar alegacions ao proxecto mineiro promovido por

Edgewater Mining Co. para explotar o xacemento aurifero de
Corcoesto (Cabana de
Bergantifios). Tratase dun megaproxecto mineiro que minimiza os custos de producidn a base
de tecnoloxas
obsoleta se

contaminantes, pensado para

maximizar os beneficios das multinacionais mineiras

e 0s seus investidores no mercado especulativo do ouro. En troques,

socializa os custos ambientais

de ocupar mais de 700 ha con cortas a ceo aberto, balsas e escombreiras, alén dos riscos de
usar

milléns de litros de cianuro

, cun nulo impacto sobre o tecido produtivUo galego. Un proxecto mais propio da época
colonial, ao que a Feijéo pretende concederlle dereito de pernada sobre o territorio e

we%%%%gg%[gmwiante a declaracién de "interese estratéxico".

ALEGACIONS

1. OPCION CERO E XUSTIFICACION DO PROXECTO

O ouro é unha materia prima estratéxica cuxa principal utilidade € a de servir como activo
material para respaldar o sistema monetario internacional. A sda posesion e acumulacién por
parte de estados e corporaciéns é considerado un obxectivo estratéxico. No caso do
xacemento aurifero de Corcoesto, a sta extraccion por parte de

Rio Narcea Gold Mines, S.A. (integrada en Edgewater Mining Co.) redundara no incremento
dos activos desta multinacional, que cotiza na Bolsa de Toronto. A forte compornente
especulativa que segue a ter o comercio financeiro internacional, unha das principais causas
da actual crise, reforzarase coa masiva fuxida de capitais cara os valores refuxio como o ouro e
outras materias primas (incluidos alimentos). E neste contexto no que alglins estados como

Espana, en troques de incrementar os seus depésitos mediante a explotacion directa dos
xacementos de materias primas estratéxicas, nomeadamente o ouro, para respaldar os
respeitivos sistemas monetarios ou reducir o déficit exterior, prefiren acudir aos mercados
internacionais de débeda mentres enaxenan a explotacion dos

commodities

as mesmas companias que posteriormente especulan grazas a estes activos coas débedas
soberanas.

Outra proba da compofiente netamente especulativa da minaria do ouro € o feito de que a sua
viabilidade vén exclusivamente condicionada pola cotizacion do metal nos mercados
internacionais de capitais. Deste xeito e cos actuais prezos do ouro, xacementos con leis
relativamente baixas que até hai pouco non tifian interese para a industria, tornaronse hoxe
“rendibeis”. E de supofier que cando o mercado mundial do ouro acumule un exceso de oferta,
0S prezos caeran e moitas explotacions como esta deixaran de ser rendibeis. Portanto, todas
as xustificaciéns achegadas pola empresa (posta en valor dun recurso natural e millora do
tecido socioecondmico comarcal) estan condicionadas e subordinadas & cotizacion
internacional do ouro e as flutuaciéns dun mercado cunha forte compofente especulativa.

Por outra banda, o feito de que se utilice o0 argumento dunha restauraciéon pretendidamente
modélica para xustificar oa explotacion, pofiendo como exemplo a realizada por Endesa e G.N.
Fenosa nas explotacions lignitiferas de As Pontes e Meirama, respeitivamente, non achega
argumento algun & necesidade de levar a cabo o proxecto. Primeiro, porque a alternativa “0”
non comportaria restauracién algunha ao non causar impactos, e segundo porque as
actuacions coas que se pretende comparar as solucions propostas en Corcoesto (as balsas
acidas de As Pontes e Meirama) son precisamente exemplos de todo o contrario: como eludir a
responsabilidade e os custos economicos dunhas “restauracions” executadas no menor tempo
posibel, minimizando o gasto para as empresas e trasladando os gastos futuros do
mantemento e eventuais acidentes & sociedade [1] .

2. XUSTIFICACION DO SISTEMA DE EXPLOTACION (CEO ABERTO)

Polo mesmo, a eleccién do sistema de explotacion mediante cortas a ceo aberto débese a
necesidade de minimizar os custos de explotacién e maximizar os beneficios (referenciados ao
prezo actual do metal) para a empresa. Resulta curioso que no apartado de xustificacion do
proxecto faise mencion a tradicional explotacion dos corpos mineralizados que tivo a sua maior
actividade a principios do pasado século, explotacién que por certo desenvolveuse mediante
minaria soterrada. Non hai razéns de tipo técnico (xeoldxico, xeotécnico, de desefio da

explotacidn...) que xustifiquen o sistema de ceo aberto, maxime cando o propio desefio da
explotacion contempla non unha unica corta, sendn varias. Cais son as razéns para que non
poidan desenvolverse, do mesmo xeito que acontece coas duas cortas propostas (en total
catro ocos mineiros), varios sistemas de galerias soterradas que ademais non impedirian o
acceso as zonas mineralizadas mais profundas e de maiores leises? O ratio estéril/metal da
explotacién mineira soterrada, e portanto o volume de estériles xerados € considerdbelmente
mais baixo con este sistema de explotacién que coa minaria a ceo aberto, minimizandose os
riscos e os impactos ambientais. Semella claro que a intencion da empresa de reducir custos
para maximizar os beneficios e respostar asi as demandas de plusvalias dos seus investidores
no mercado de valores de Toronto é o argumento determinante para xustificar o sistema de
explotacién a ceo aberto.

3. XUSTIFICACION DO SISTEMA DE EXTRACCION (CIANURACION)

Para xustificar a eleccién da cianuracion como método de extraccién do ouro fronte aos outros
sistemas quimico-industriais (tiourea, bromo-bromuro, cloro-cloruro e tiosulfato amaonico)
indicase a maior efectividade, especificidade e menor custo econémico do proceso con
cianuro. No entanto, a cianuracion € con moito 0 método que mais riscos comporta para o
ambiente e a saude humana, e o0 mais inxusto socialmente, por moito que a empresa pretenda
argumentar mediante un grafico da USEPA (Axencia de Proteccion Ambiental de EE.UU.)
-gréfico sen unidades, nen fontes de datos, criterios de fiabilidade nen referenzas-, os supostos
menores riscos da cianuracion.

A este respeito, a propia USEPA certificou a resultas da catastrofe ambiental da mina de ouro
se Summitville (Colorado, EE.UU.) en 1993 que a tecnoloxia de explotacién de ouro a ceo
aberto e a extraccion empregando o cianuro non son seguras [2] . A maiores, a Declaracién de
Berlin [3] (2000) achega
argumentos cientificos e socioeconémicos para considerar que esta técnica non pode ser
aceptada por causar danos irreversibeis aos ecosistemas, concluindo que

“a extraccion do ouro con cianuro contradi permanentemente a Declaracion de Rio (1992) [...]
destruindo a longo prazo as necesidades basicas de vida e poriendo en perigro a
alimentacion’.

Tamén ecomenda aos estados que non promocionen nen subvencionen proxectos de minas de
ouro a ceo aberto nas que se usa o cianuro e que garantan a compensacién econdémica por
parte das empresas mineiras as poboacions afectadas.

O propio Parlamento Europeo, através da Resolucion de 5 de maio de 2010, sobre a
prohibicién xeral do uso das tecnoloxias mineras a base de cianuro na Unién Europea [(P7

TA(2010)0145] [4] , instou & Comisién a “..prohibicion completa do uso das tecnoloxias
mineiras a base de cianuro na UE antes de finais de 2011, xa que € a unica forma segura de
protexer 0s nosos recursos hidricos e ecosistemas da contaminacion por cianuro procedente
das actividades mineiras” , € que “..0s estados
membros non presten apoio, de forma directa ou indirecta, a ningun proxecto minero na UE no
que se empreguen tecnoloxias mineiras a base de cianuro, até que sexa aplicable a prohibicion
xeral, nen respalden proxectos desas caracteristicas en terceiros paises...”

A vista destas resoluciéns e atendendo as conclusiéns dos numerosos estudos cientificos nos
qgue se basean, asi como nas catastroficas consecuencias dos accidentes, é preciso aplicar a
tecnoloxia minera da explotacion a ceo aberto con emprego de cianuro, os Principios de
Precaucion e Minima Exposicion consagrados na lexislacidn internacional.

4. ENCOL DA NON CONSTITUCION DUNHA GARANTIA FINANCEIRA PARA FACER
FRONTE AOS DANOS POR SITUACIONS ACCIDENTAIS

A respeito da pretensién da empresa de non constituir unha garantia financeira para facer
fronte aos posibeis danos as persoas e ao ambiente causados por situacidns accidentais,
segundo o disposto na Lei 26/2007 de Responsabilidade Medioambiental, debido a que non
esta ainda publicada a Orde Ministerial que obriga aos proxectos con “prioridade 3” a
constituila (estremo recollido da ARM 1783/2011), dende ADEGA lembramos que segue vixent
e o Decreto autondmico 455/1996, de 7 de novembro, de fianzas en materia ambiental, que
deberia ser de aplicacién neste caso:

“Artigo 1°. O érgano administrativo competente para o outorgamento dunha autorizacion de
proxectos, obras e actividades que fosen susceptibeis de afectar ao medio ambiente, nos
termos da Lei 1/1995, do 2 de xaneiro, de proteccion ambiental de Galiza, cando na dita
autorizacion se impofian medidas correctoras, podera esixir a constitucion dunha garantia
persoal mediante aval que garanta, suficientemente, o cumprimento destas e a reparacion dos
posibles danos e o custo da restauracion. A constitucion do aval, a plena satisfaccion do
organo administrativo requirinte, sera condicion previa para o exercicio da actividade ou inicio
dos traballos 6s que se refira a autorizacion.”

5. ENCOL DA CATEGORIZACION DA PERIGOSIDADE DOS RESIDUOS E DA NON
REALIZACION DUN PLANO DE EMERXENCIA EXTERIOR

O EIA (Estudo de Impacto Ambiental) do proxecto de explotacion clasifica os residuos da
actividade mineira como “non inertes non perigosos”. A teor tanto da caracterizacion analitica
previa, que sinala uns niveis de As superiores aos niveis de referenza, como do uso de
substancias perigosas como o cianuro para a extraccién do ouro por lixiviacion dinamica,
concluimos que, & marxe dos residuos da extraccién de minerais metalicos (cédigo LER 01 01
01) e non metalicos (01 01 02), existen outros tres tipos de residuos non catalogados: Os
residuos mineiros de parte dos estériles da actividade extractiva e os residuos da lixiviacion
deberian clasificarse como “non inertes perigosos”, correspondéndolles os codigos LER 01 03
04* [5] (estériles acidos pola transformacion dos sulfuros -mineralizacions con arsenopirita e
outros compostos de xofre-); 01 03 05* (outros estériles con substancias perigosas -As-); e 01
03 07~ (residuos que contefien substancias perigosas -cianuro- procedentes da transformacion
fisica e quimica de minerais metalicos). Tendo en conta a caracterizacion destes novos
residuos mineiros xerados polo proxecto, as instalacions destinadas a albergar tais materiais
de rexeite deberian ser clasificadas como de tipo A, a teor da Directiva 2006/21 CE, transposta
ao ordeamento xuridico espanol polo RD 975/2009. Atendendo a esta normativa, unha
instalacion de residuos mineiros considérase de categoria “A” cando, alomenos, concurra unha
destas circunstancias:

-Que exista risco de accidente grave por colapso ou fallo debido & perda de integridade
estrutural ou por unha incorrecta operacion. -Que contefa residuos perigosos. -Que contefa
substancias perigosas.

Neste caso, as instalacions proxectadas cumpren as tres condicions para seren consideradas
de categoria “A”. Portanto, e a teor no disposto no devandito RD 975/2009, establécese para
estas a necesidade de contar cun Plano de Emerxencia Exterior que debera elaborarse
denantes da autorizacion do plano de restauracion (art. 40.1), para o que a empresa debera
facilitar a administracion a informacidn necesaria. Os obxectivos do Plano de Emerxencia
Exterior (PEE) seran (art. 40.3):

“a) Conter e controlar os accidentes graves e outros incidentes para reducir ao minimo os
seus efectos e, en particular, para limitar os danos a saude das persoas e ao medio ambiente.

b) Aplicar as medidas necesarias para protexer a saude das persoas e o medio ambiente dos
efectos de accidentes graves e outros incidentes.

c) Comunicar a informacion necesaria ao publico e aos a servizos ou as autoridades
correspondentes da zona.

d) Tomar medidas para a rehabilitacion e limpeza do medio ambiente tras un accidente grave.”

6. ENCOL DOS RISCOS DE COLAPSO OU FALLO GRAVE DAS BALSAS E ESCOMBREIR
AS DEBIDO A PROCESOS SiSMICOS

Atendendo & norma de construcion sismorresistente NCSE-02, as instalaciéns mineiras,
nomeadamente as escombreiras de estériles e as balsas de lamas deben ser consideradas
construcions de importancia especial, xa que a sua destrucidén por un eventual tremor de terra
pode dar lugar a efectos catastréficos (particularmente a rotura dos diques das balsas). Elle
aplicabel portanto o regulamento técnico de seguridade de presas e encoros (Orde de 12 de
marzo de 1996), mais entendemos que segundo esta norma (art. 3.1.a), as balsas de estériles
e lixiviados non poden ser consideradas, como se fai no EIA, presas de Clase |, Categoria B
(presas cuxa rotura ou funcionamiento incorrecto pode ocasionar danos materiales ou
medioambientais importantes ou afectar a un reducido numero de viviendas), senén de Clase |,
Categoria A (presas cuxa rotura ou funcionamiento incorrecto pode afectar gravemente a
nucleos urbanos ou servizos esenciais, asi como producir danos materiais ou medioambientais
moi importantes). Entendemos que os danos medioambientais producidos por un accidente ou
catastrofe nunha instalacién desta dimensién e que manexa produtos altamente téxicos en
volumes moi altos teria, como ficou demostrado no caso dos numerosos accidentes
acontecidos en explotacidéns de ouro con extraccion por cianuracion, efectos catastroficos para
o ambiente danando gravemente os servizos ecosistémicos. E por esta razén que o
Parlamento Europeo, na sua Resolucién de 5 de maio de 2010, recolle entre as suas
consideracions que o “‘cumprimiento dos obxectivos da Directiva Marco da Auga, isto é,
conquerir un bo estado quimico das aguas e protexer os recursos hidricos e a diversidade
bioloxica, so pode acadarse mediante unha prohibicion xeral do uso das tecnoloxias mineiras a
base de cianuro” ; € lembra que “no ano 2000 vertéronse mais de
100.000 metros cubicos de auga contaminada con cianuro dende o encoro dunha mina de ouro
ao sistema fluvial Tisza-Danubio, o que causou o maior desastre ecoloxico desa época na
Europa Central” . Portanto, e malia a
gue a norma NCSE-02 non é aplicabel as infraestruturas, mesmo de importancia especial,
situadas nun territorio cuxa aceleracidn sismica basica a
b
sexa inferior a 0,04g, entendemos que debido a perigosidade intrinseca das infraestruturas
potencialmente afectadas e aos riscos criticos para a saude e o ambiente dun eventual
accidente, as citadas instalaciéns deberiaselles ser de aplicacién esta norma (considerando,
por exemplo, que para a determinacion da aceleracién sismica de célculo a
Cc
o coeficiente adimensional de risco (?) debe tomar un valor superior a 1,3). Deste xeito, a
aceleracion sismica de calculo a
[
acadaria un valor sensiblemente superior aos 0,062g recolidos no Estudo Xeotécnico do
proxecto, sendo o valor limite para o sometemento das presas destas caracteristicas a norma
NCSE-2 0,069, e entendendo que non seria de aplicacion a excepcidn contemplada no artigo
1.2.8.

A maiores, na memoria técnica do proxecto non se avalia suficientemente para o calculo da
estabilidade das balsas e escombreiras o feito de existiren na zona fallas sismicamente activas,
como recolle por exemplo a documentacién do SISMIGAL

[6]

Figura 1. Sismos histéricos e instrumentais e sistemas de fallas activas en Galiza. Fonte:
SISMIGAL e Instituto Universitario de Xeoloxia Isidro Parga Pondal (UDC). A vista
deste mapa, que integra as informacién dos sismos histéricos e instrumentais acontecidos em
Galiza xunto coas lineaciéns das principais fallas activas, podemos concluir que a area do
proxecto fica moi préxima a duas grandes fracturas con actividade constatada, a falla de
Meirama e a falla de Pontevedra-Padrén, e que na zona da explotacién existe un conxunto de
fracturas conxugadas relacionadas coa primeira. En canto & actividade sismica, 6bsérvase
unha concentracion de tremores a poucos quilémetros ao SSE da localizacion do proxecto.
Ambos os dous factores obrigan ao noso entender a considerar baixo outra perspectiva os
posibeis riscos derivados dun movemento sismico e 0s consecuentes efectos sobre a
estabilidade das balsas mineiras, e portanto, a tomar medidas de prevencion mais estritas.

7. ENCOL DA CONSIDERACION DE PROXECTO INDUSTRIAL ESTRATEXICO

Segundo a empresa promotora, o proxecto prevé criar 271 postos de traballo, 138 por parte da
propia empresa e 133 mediante contratas. Esta cifra é esgrimida pola comaria para solicitar a
declaracion deste proxecto mineiro como “Proxecto Industrial Estratéxico”, figura recollida na
Lei 12/2011 de Politica Industrial de Galiza. A declaracion desta figura ten como consecuencia
a simplificacién de numerosos tramites administrativos de natureza social (p. ex. leva
aparellada a declaracion de utilidade publica, a urxente ocupacion, o interese supramunicipal e
a prevalencia das utilidades publicas), econémico (a adxudicacion directa de solo, imposicion
de servidumes, concesion de subvencidns directas) e ambiental. Son precisamente estes
tramites os que pretendian garantir a participacion publica, a salvagarda do interese xeral e a
sustentabilidade ambiental e social da actividade e, en consecuencia, a administracién deberia
ser moi estricta & hora de adxudicar a un proxecto o caracter de “estratéxico”.

A este respeito, a Lei 12/2011 establece un umbral minimo de 250 postos de traballo criados e
a necesidade de que tefia unha incidencia significativa sobre o tecido industrial galego en
termos da sua diversificacién. Sobre este particular, facemos fincapé nas consideraciéns que
contén a resolucion P7 TA(2010)0145 do Parlamento Europeo a respeito da minaria de ouro
con cianuro “Considerando que o uso de cianuro en mineria cria pouco emprego e SO por un
periodo de entre oito e dezaseis anos, pero pode provocar enormes danos ecoloxicos
transfronteirizos que, polo xeral, non son reparados polas empresas explotadoras
responsabeis, que adoitan desaparecer ou declararse en creba, senon polo Estado
correspondente, é dicir, polos contribuintes.”

Baixo esta perspectiva, e a teor do establecido na devandita Lei 12/2011 de Industria, a
empresa beneficiaria da declaracion dun proxecto industrial estratéxico poderia ser obxecto de
subvenciéns publicas directas. As axudas publicas, e con maior motivo no actual contexto
socioecondmico, deberian garantir unha millora efectiva e permanente do tecido produtivo. Ao
noso entender, isto non acontece cunha actividade sen vocacion de permanencia (8 anos) e
natureza claramente especulativa, cuxa aportacién a economia galega non vai dirixida a
incentivar a I+D+l, promover a transferenza de tecnoloxia ou diversificar o tecido industrial do
pais. A industria extractiva do ouro € unha actividade moi limitada no tempo, que traballa con
tecnoloxias obsoletas e perigosas, cria escasos e pouco cualificados postos de traballo,
especialmente entre a poboacion local, non xera sinerxias nen promove a |+D+l e xeralmente
traslada os custos ambientais a sociedade que a acolle unha vez rematada a sta actividade.

Neste senso, e a respeito dos postos de traballo, a administracion deberia considerar a hora de
adxudicarlle ao proxecto o caracter de estratéxico, s os empregos directos (138)
presuntamente xerados pola empresa. Xa que seria a promotora, e non as subcontratas, a
beneficiaria directa dunhas subvencions que tefien caracter nominal, non deberia considerarse
mais que o emprego xerado por aquela. A maiores, e considerando que 0s recursos publicos
proceden da administracién autébnoma, sé deberian contabilizarse os empregos netos criados
no tecido produtivo galego e provintes das listaxes do Servizo Galego de Colocacién.

8. ENCOL DAS AFECCIONS AOS ECOSISTEMAS E AO PATRIMONIO NATURAL E
CULTURAL

A area ocupada pola explotacion non esta incluida en ningunha figura de proteccién ambiental,
sexa estatal, autonémica ou internacional. No entanto, a ZEPVN “Rio Anlléns”, LIC ES1110015
forma parte da Rede Natura Galega e sitiase a poucos centos de metros da zona do proxecto.

Para ADEGA resulta evidente que os seus valores naturais, particularmente no seu treito
fluvial, veranse considerabelmente afectados polos labores mineiros: Alteracidén severa do
réxime hidrico dos regos tributarios (o rego de Lourido mesmo vai ser desviado para acoller a
escombreira principal), verteduras de efluentes e augas de escorrentia con importante carga de
sélidos en suspensién e alto contido de metais pesados (especialmente As) risco de verteduras
basicas provintes de augas de lixiviacién con cianuro disolto... etc.

Hai que lembrar que de acordo coa Directiva Marco da Auga (2000/60/CE), os estados
miembros estan obrigados a acadar e manter o bo estado dos recursos hidricos, asi como a
previr a sia contaminacion por substancias perigosas. A este respeito, o Parlamento Europeo,
novamente na sua resolucién P7 TA(2010)0145 considera que “...0 bo estado das aguas tamén
poderia depender da calidade da agua da correspondiente bacia do rio situado en rexions que
usan tecnoloxias mineiras a base de cianuro”

e conclue que

“...0 cumprimiento dos obxectivos da UE, establecidos na Directiva Marco da Auga, isto é,
conquerir un bo estado quimico das augas e protexer 0s recursos hidricos e a diversidade
bioldxica, s6 puede acadarse mediante unha prohibicion xeral do uso das tecnoloxias mineiras
a base de cianuro”

As alteraciéns e a contaminacion das augas debido a esta actividade antrépica incidiran
negativamente sobre os habitats fluviais, algus deles considerados de proteccion prioritaria,
como 0s bosques aluviais con Alnus glutinosa e Fraxinus excelsior (Nat. 2000 91E0*) e sobre
a fauna asociada a estes. COmpre lembrar que para autorizar actividades non tradicionais nen
compatibeis coa conservacion dos habitats recollidos na Directiva 92/43 CEE (de Habitats)
baixo o epigrafe de proteccion prioritaria, debe demonstrarse a inexistencia de alternativas ou
doutra ubicacién, e achegar razéns imperiosas de interese publico de primeira orde (artigo 6 da
DC 92/45/CEE, artigo 45 da

Lei estatal 42/2007

).

Asemade, no inventario da biota presente tanto no LIC rio Anllbns como na mesma area de
estudo, citase a presenza de numerosas especies recollidas nos anexo Il e IV da Directiva
92/43 CEE e no Catalogo Galego de Especies Ameazadas (Decreto 88/2007), incluidas duas
de morcegos —posiblemente existan mais-: O morcego de ferradura pequeno (Rinolophus
hipposiderus )e
0 morcego de ferradura grande (

Rhinolophus ferrumequinum

) cuxo habitat inclie as cavidades naturais e seminaturais. Dase a circunstancia de que son
precisamente as galerias das antigas explotacidns de ouro as que acubillan poboacions destes

morcegos, e que coa explotacion proposta seran dos primeiros en desaparecer.

No tocante a paisaxe, as alteracions xeomorfoléxicas causadas pola explotacién s6 poden
cualificarse de moi severas e, nalguns casos, como o desvio do rego de Lourido, os “humidais’
deixados polas balsas mineiras de decantacion e lixiviacidén e o oco final (incorrectamente
chamado lago) da corta do Peton do Lobo, como irreversibeis. En conxunto, os labores
mineiros suporan a modificacién radical e permanente da paisaxe actual nunha superficie de
arredor de 700 ha.

Finalmente, a respeito do estudo do patrimonio historico e etnografico, sinalar que na
documentacién do proxecto sinalase a necesidade de realizar um novo estudo das afeccions
patrimoniais habida conta de que a presente area de afectacién do proxecto difire da érea de
estudo na que se realizou o inventario de 2001.

Por todo o anteriormente exposto, SOLICITA

1.Que non conceda as autorizaciéns precisas ao “Proxecto de explotacién, estudo de impacto
ambiental e plan de restauracidn para as concesidons de explotacion Emilita n.® 1221, Ciudad
de Landré n.? 1454 e Ciudad del Masma n.? 1455, que forman o cofiecido como Grupo Mineiro
Corcoesto, situado nos concellos de Ponteceso, Cabana de Bergantifios e Coristanco, da
provincia da Coruna e promovido por Rio Narcea Gold Mines, S.A.”

En todo caso, calquera eventual modificacion do proxecto actual deberia contemplar de xeito
obrigatorio as seguintes consideracions:

2.Non deberia autorizarse aproveitamento algun dos recursos mineiros mediante minaria de
transferenza que utilice o sistema de cortas a ceo aberto.

3.Rexeitar todo proxecto de explotacién mineira que utilice o sistema de lixiviacion por
cianuracion para a extraccion do ouro.

10/12



Mina de ouro de Corcoesto: beneficios para alguns, cianuro e arsénico para todos

4.0brigar @ empresa a constituir unha garantia financeira suficiente para facer fronte aos
custos xerados polos danos as persoas e ao ambiente consecuencia de situacions accidentais
producidas durante a fases de construcion, explotacion e abandono, consonte o recollido na Lei
26/2007 de Responsabilidade Medioambiental e no Decreto galego 455/1996.

5.0brigar a empresa a realizar e apresentar con caracter previo un estudo no que se modelicen
0s posibeis impactos sanitarios, ecoléxicos e econémicos, consecuencia do peor cenario
posibel: a rotura da(s) balsa(s) mineiras cunha vertedura total & bacia do rio Anlléns do volume
maximo de solucién de cianuro sédico a pH 10,5 que se prevexa empregar. Ademade, a
empresa deberia achegar & administracion toda a informacion precisa para poder realizar e
aprobar un Plano de Emerxencia Exterior denantes de que esta autorice calquera proxecto de
explotacioén e restauracion.

6.Esixir da empresa a necesidade de que todos os efluentes liquidos e augas usadas no
proceso que pretendan ser vertidos ao medio natural non superen os valores maximos
legalmente establecidos de substancias contaminantes, particularmentre de metais pesados e
nomeadamente de As.

7.0brigar @ empresa a desefar todas as instalacions, escombreiras, balsas, etc. de acordo coa
norma sismorresistente NCSE-02 e a realizar um novo célculo da estabilidade de balsas e
escombreiras atendendo a presenza de factores non avaliados que inciden substancialmente
no aumento do risco sismico.

8.Non permitir actuacion de restauracion algunha que vise a persistencia de elementos alleos
paisaxe orixinal (ocos inundados, balsas de decantacion, pilas, taludes, etc.) e as
caracteristicas xeomorfoloxicas da fisiografia actual.

9.Non considerar o presente proxecto de explotacidon mineira como proxecto industrial
estratéxico, e esixir da empresa a constitucion dun seguro de caucién para facer fronte as
responsabilidades nas que puidera incorrer en caso de peche anticipado da actividade ou
creba. Asemade, a concesionaria deberia depositar un aval ou fianza que garanta a
contratacion efectiva do numero de traballadores/as comprometido no proxecto de explotacion
e cuxo importe sexa igual ao importe integro dos soldos e cuotas sociais de todo o persoal
contratado durante a duracién prevista da explotacion.

[1] Ligazén: http://adega.gal/index.php?option=com_content&amp; ;task=view&id=1272&Item
id=2 [2] Referenzas
sobre o0 caso Summitville: Plumlee, G. S., Gray, J. E., Roeber, M. M., Jr., Coolbaugh, M., Flohr,
M., and Whitney, G., 1995a,

"The importance of geology in understanding and remediating environmental problems at
Summitville"

, in, Posey, H. H., Pendleton, J. A., and Van Zyl, D., eds: Summitville Forum Proceedings,
Colorado Geological Survey, Special Publication 38, p. 13-22.; Plumlee, G. S., Smith, K. S.,
Mosier, E. L., Ficklin, W. H., Montour, M., Briggs, P. H., and Meier, A. L., 1995D,
"Geochemical processes controlling acid-drainage generation and cyanide degradation at
Summitville”,

in, Posey, H. H., Pendleton, J. A., and Van Zyl, D., eds: Summitville Forum Proceedings,
Colorado Geological Survey, Special Publication 38, p. 23-34; Edelmann, P., Ortiz, R.F.,
Balistrieri, L., Radell, M.J., and Moore, C.M., 1995,

"Limnological characteristics of Terrace Reservoir, south-central Colorado”

, 1994 [abs] in, Posey, H. H., Pendleton, J. A., and Van Zyl, D., eds: Summitville Forum
Proceedings, Colorado Geological Survey, Special Publication 38, p. 21.

[3]
Ligazén:
http://korte-goldmining.infu.uni-dortmund.de/berldecllit.html

[4]

Ligazén:
http://www.europarl.europa.eu/sides/getDoc.do?type=TA&amp;
;reference=P7-TA-2010-0145&language=ES&ring=B7-2010-0240

[5]

O asterisco * sinala os residuos mineiros perigosos.

[6]

Ligazéns:

http://cpapx.xunta.es/c/document_library/get file?file path=/portal-cpapx/DXEmerxenciasinteri
or/PlansEmerxencia/MEMORIA%20SISMIGAL%20GALEGO.pdf

e
http://cpapx.xunta.es/c/document_library/get file?file path=/portal-cpapx/DXEmerxenciasinteri
or/PlansEmerxencia/ANEXOS%20MEMORIA%20SISMIGAL%20GALEGO.pdf

